
Centro per la conservazione e valorizzazione
delle tradizioni popolari di Borgo San Rocco

Dal borg di San Roc jai za
fevelat ta conta «Il borg dai
ufiei», vignuda fur ancimo tal
1977 sul «Sot la Nape» da la
Filologica Furlana e sul prin
numar dal «Nostri borg», e
in che volta ti vevi mitut in
risalt il fat che la contrada
jara popolada soradut di con-
tadins.

Ma, mi par, no jara dome
chist I' unic mestier dai san-
rocars parze-ché il contadin,
voja o0 no voja, tira avant an-
cia altris mestiers, come chel
dai artesans, che sfrutin la
roba che prodiiz la campagna
e che judin il contadin cul
justagi i ordéns, cul fagi la
mobilia da la ciasa o i vistia-
ris o cul dagi chei servizis
che ja dibisugna la persona.

Si-ché intor dal contadin
nassin i peleoz (come il ve-
cio Pieri Lasciac che prima
da la prima guera jera ancia

il capocontrada), i favris, i
maringons, | purzitars, i be-
ciars, i cialjars, i barbiérs, i
sartors e via di chist pas par
riva fin ta lavandariis, ta ches
che ricamin in blanc o che
fasevin agopittura, ecc.

Fatosta, curios di savé alc
su chisc' personagios, jai fat,
come che si dis ué, una «ri-
cerca», magari in premura,
sui artesans che lavoravin tal
borg (e ancia un poc in ban-
da, fin tai Capuzins e ta Ra-
bata), da la prima guera in
ca, rizercia che ja dat, al-
manco crodi, un bon risultét,
ancia se di sigar varai di-
smenteat plui di qualchidun
che forsi meritava di sei mi-
tat dentri.

Par prima bisugna ricuarda
come che ja za dit il Cossar
tal so libri «Gorizia d'altri
tempi», che chisc’' mestiers
jarin tignus di cont plui dai

‘Mestiers Sanrocars

ufiei senza coda (che van di
via Vogel, ué Baiamonti, fin
ta plaza), che dai ufiei cun la
coda (che da la plaza vadin
fin ja tal poméri di San Pie-
ri) e sicome chise' ultins ja-
rin ancia plui calms e timoros
tignint a ment il proverbi che
dis «che cui che va plan 'l &
segno che ancia 'l é cajos»,
bisugna di che il mestier di
cialjar jara, par fuarza, un bon
mestier, spezialmentri par
chei, come il Checo Mesnar,
cialjar di chei fins che si ve-
va spezializat par fa scarpis
cun lis busis pai cai cun
sgurbis speciai.

Al Mesnar i clienz no gi
manciavin ancia parzé-ché ti
veva inventéat un califugo fat
cun la scussa di saut, veli di
valiva e smola, propri che
smola di cialjar che si dopra
par fa la trada che servis,
mituda dopo una ponta di
gnarf sutil come una gusela,
par cusi lis scarpis. Il Michel
Lutman, batit di caj, oltre
che fassi fa chistis scarpis,
ti veva ancia sperimentat il
califugo e somea, ancia, cun
tun bon risultat.

Ma in contrada lavoravin
ancia altris brafs cialjars, co-
me il Pepi Visintin in via Vo-
gel 4 bulo par fa ghetis, il
Cleto Lupidi che ti veva butega
in Rascjel e lavoratori in via
Scuela Agraria 18, il Fransili
Gurtner in via Vogel 1 e il
Peteani che veva butega in
via Parcar dula che ué 'l & il
Canola.

Ma no si vif dome di cia-
ljars e i contadins di San Roc
ti vevin dibisugna ancia di
altris lavoradors, come chei
che comedavin i ciars (Gio-
vanin Culot in via Capuzins
n. 7}, dai maniscalcs come il
Filiput Paulin e I' llari France-
schini, che ti vevin butega in
via Capuzins. Il Franceschini
fazeva ancia il mecanic. Ju-
stdva i ordens par lavora la
tiara e, par storonza lis fli-
chis, imblecava ancia i bugei
da lis bicicletis.

Ancia i favris vevin di se
fa e difati in via Vogel 4 |a-

vorava il Pepi Furlani e in
plaza San Roc il Pieri Zei,
par tasé dal Gigi Cargnel che
veva butega in via Rabata e
dal Albertini che fazeva ancia
implanz pal gas e par ['aga.
Un bon fontanar jara I'Oscar
Spangher di via Lungia pari
dal Davide.

Ma il mestier plui vizin al
contadin jara chel dal purzi-
tar, parze-ché ogni sanrocar
ti veva il purzit in ciasa e
quant che jara ora di copalu
bisugnava clama I'Arturo Bul-
lo o qualche altri so compari
come il Miki Ghendro (Miche-
le Culot) che, dopo di vé co-
pét la bestia e tirat su il sanc
nar fa lis mulis, spartivin il
J’J!I_.'J"ZE!Jf in bOCOﬂS come ta an-
tiga tradizion: l'ombul miez
par la famea e miez mitut
via par i amis, un parsut di
spala lava ta luianiis e chel
altri vigniva bolit par la Pa-
sca e cun l'aga vanzada si
rusinavin lis fulis, un parsut
lava tal salam e chel altri vi-
aniva mitiit a suja, cul pol-
mon si fazevin lis polmonesis
e cun che altris fratais, leadis
ta ret, lis marcundelis, cul
gras il strut e l'argel e cun
lis crodiis i crudighins. In-
soma nuja lava piardit e dut
ti veva una destinazion.

No si pol fa a meno, dopo,
di fevela dai bandars, il For-
cessin di Via Rabata 9, il Va-
lig (Valli) di Via Parcar 1,
prima e in via Capuzins do-
po, dal Gusto Visintin (Tin
Talian) di Via Rabata, pari di
che sdruma di fioi che stavin
ingrumaz in ta che che cia-
suta mituda soto il torion dal
puarton di entrada dal Cia-
scjel, opur dai maringons che
jarin sparnizzdz un poc par
dut il borg: il Rico Ponton in
via Lungia, il Giovanin Ple-
snitzer in via Vogel 1, il Gio-
vani Zupancig in via Capuzins
il Juram (Pepi Bisiach) in
via Parcar il Fransili Pausig
in via S. Pieri (ue Vttorio Ve-
neto) 17, un dai prins che
ti veva la splana e la sea
mecanica e che ti faseza an-
cia biela mobilia. La splana
mecanica le vevin ancia il To-
ni Ziani in via Vogel 28 e il
Paolo Bressan in via Vogel
20 e una vera fabrica di mo-
bilia la veva I'Herskovitz sul
cianton di via Lungia cun la
via Scuela Agraria, che pri-
ma jara dal Bruno Perco.

Ta stagion da lis vende-
mis il Pintar botar, clamat
«Bottologo», cun lavoratori
sul cianton di via Parcar cun

via Vogel, ti veva un grun di
se fa par consegna i caratei
e lis brentis gnovis che ti
veva fat durant l'inviar o che
ti veva governadis tal estat
e, se jara di metigi dongia
qualche biel segno, ti jentra-
va in zuc ancia il Susmel,in-
tajador di len in via Rabata.

Dal rest, in ta contrada,

lavoravin ancia altris artesa-
ns che poc vevin se fa cui
contadins, artesans di chei
fins come il batifero Cicuta
che fazeva ringhieris artisti-
chis o chel maringon che
nissun si ricuarda il non che,
cun tun tornio «parallelo»
fazeva zocui e formis par lis
scarpis, che mandava via di
Guriza o come il Stevanato
clamat Scovera che fazeva
scovis di soros (saggina),
che solforava, prima di me-
tilis in lavor ta un magazin
in ta cort da lis ciasis dal
cianton di via Vogel e di via
Parcar, dula che lavoravin an-
cia chei che jai za ricuardat
parsora.
Ta stessis corts fazevin ge-
lato il Giacinto Vignando e il
Carocari, che dopo lu vende-
vin come ambulans sui cia-
ruz. Il Carocari; intor dal
trenta si veva fermat e mi-
tat su una biela gelateria in
corso vis-a-vi da la Puesta
Vecia (Assicurazion Gene-
rals) dula che ué 'l & una
modisteria.

Lant avant par chista stra-
da no podin fa di manco di
ricuarda i barbiérs come il
Gigi Montico che veva bute-
ga dula che ué 'l é I'Angelo
Pagani, il Guido Olivo di
Via Rabata 19 che, spezial-
mentri tal dopoguera, jan di
sigur rot qualche machignu-
ta quant che i dinc' si scon-
travin cun qualche pedoli fur
di ordinanza, i sartors, i pi-
tors, i pistors, i orlojars di
via Rabata e il Pepi Mosetti,
fabricant di rachetis (fucs
artificiai) in tuna fabrica tra
via Lungia e via Scuela Agra-
ria, fabricuta che '| é saltada
in aria cun tun scopio che
ja copat un operaio e, in font
da la conta, lis lavandariis
come la Tilda, la Bulinca
(Bosnic), la Nini Culot dai
pignui, lis Moie, lis Orlandis,
ecc. che ti lavin a fa la lissia
su la Roja da la Vertoibizza,
oltre il puint di via Toscola-
no. Mi lis ricuardi ancimo
cumod cui pis dal podin co’
lavavin e cun lis burelis che
puartavin la blanceria e lis
strassis di lava.

Tanc' e tanc’ di chisc’
nons e tanc’ altris, che son

las piardiiz ta memoria e che
di sigir ué no ju ricuarda
plui nissun jan vivat in chist
pizzul «microcosmo», come
che si dis ué, e si pol ben
di che fazevin ben il lor me-
stier e dome la domenia,
zornada che il Signor ja de-
stinat al riposo, duc’: arte-
sans, contadins, comercianz,
si ciatavin ta osteriis dal
borg par contassi i cruzzios
da la famea, dai afars com-
binaz intor da la stemana,
dal biel e dal brut timp, da-
vant di una tazuta di vin, di
chel bon, parzé-ché I'omp de-
vot def bevi poc, ma ancia
def pensa che la set 'l e un
ciasti di Dio.

Cumo 'l é dut cambiat, di
cialjars 'l & restat dome il

Un dai ultins maringons

Canola di Via Parcar, ancia
lui cul diploma di ortopedic
e che fas chist mestier ora-
mai da oltre 40 ains. Il Lino
Visintin, fi dal Mesnar che
fevelavin prima, ja siarat bu-

. scorci sempre piu rari . . .

mondo, che la comunita gori-
ziana ha subito e sofferto.
Non nostalgia inutile, non
rimpianti, non «mea culpa»,
ma lezione da raccogliere .per
il futuro; futuro che deve tor-
nare sulla strada degli antichi
valori, ma ancora attuali per-
ché dell’'vomo. La civilta no-
stra ha tracciato fili a grovi-
glio che vanno districati e
chiariti nel rispetto dell’'vomo
come individuo, come famiglia,
come societa. Dobbiamo opera-
re per salvare quello che si pud
salvare, con la saggezza e con
la prudenza di chi agisce or-
mai, con interventi quasi sem-
pre irreversikili, in un tempo
di responsabilita che va oltre

il Duemila, perché su quel tem-
po di figli incidono gia le
scelte che oggi facciamo.

E se pud confortarci dovre-
mo dire che nonostante erro-
ri e situazioni drammatiche
che ci hanno messo in un im-
buto, qui si vive ancora a misu-
ra d'uvomo, in una citta, in un
territorio che conservano ver-
de e bellezze. Quando tornia-
mo da megalopoli grigie e di-
sumanizzate, dove ringhiano i
rumori, dove il caos e la vio-
lenza che annida e cresce so-
no problemi in piU rispetto a
quelli giad difficili di ogni vo-
mo, ci accorgiamo. Ed e una
lezione anche questa. Una le-
zione in pid.

Mestiers

tega propri in chisc' dis par
«Cessata attivita» e ancia il
Nardin, maringon tal cianton
di via Lungia, si ja ritirat dal
lavor e di chista categoria 'l
é restat, simpri in via Lungia,
il Casalaina, bon restaurador
di mobilia antiga e sul cian-
ton di via Vogel cun via Vit-
torio Veneto I'Enzo Cividin
forsi l'unic tornidor a man
che esist a Guriza se no in
duta la zona.

Di chista art insieme -cun
I'intai e la scultura il Cividin
‘| @ mestri ta scuela artesana
di San Zuan dal Nadison. La
so pizula butega ja ereditada
di so pari, che lavorava pri-
ma tal manicomi e che dopo
ti veva rilevat la butega di
via da lis Mugnis, che jara
dal Pepo del Zotto (Baga,
pai amis) pari dal Ciso Fil-
difiar, ciascjelan di pura ra-
za. Il Cividin, oltre che fa la-
vors di tornio par lis ringhie-
ris di len, che ué son torna-
dis di moda, ja fat e sta fa-
sint ancia figurinis scolpidis
pal zuc di scacs, altis un
quindis zentimetros ['una.

Sanrocars

In via Canonica 'l é restat
il Florindo e in via Vogel, il
Florindo Visintin, barbier, che
perd fas dome piruchis e,
timps modernos, i carpentiers
Cantarin e Zorzenon che fa-
sin barcons di chei di alumi-
nio, in via Rabata un marin-
gon e via San Pieri un che ju-
sta, ma ancia vent, ociai. In-
soma si pol di che artesans
a San Roc no ti esistin plui.
In cambio, specialmetri in
via Vittorio Veneto, dula che
il borg si ja slargiat cun bie-
lissimis ciasis gnovis, son
vignudis st un grun di bute-
ghis di ches modernis che
vendin ogni ben di Dio, robis
che vadin ben par la gnova
ziviltat che nualtris vin in-
ventat in chist secont dopo-
guera.

Pero . . . son ancimo timps
di bondanza, ma si torna za
a viodi qualche vecio purzi-
tar che torna a gua i curtis e
i fiars dal mestier, come il
Bruno «Perator» (Cumar), pal
fat che qualche famea torna
a tira su qualche purzel, ti-
gnint a menz che la vita, cun
chista inflazion che si ciata,
pol forsi torna ciara.



